
UUM ONLINE: Ketika ini, dunia digemparkan dengan wabak coronavirus (Covid-19) yang
sangat mengerikan dan telah mengorbankan banyak nyawa khususnya di negara China.

Pengarah Research Unit (RU) Food Security, Innovation and Development Research Centre
(FINDER), Pusat Pengajian Pengurusan Teknologi dan Logistik (STML), Dr. Risyawati
Mohamed Ismail berkata, menyedari kepentingan untuk menyebarkan pengetahuan terhadap
coronavirus, FINDER mengadakan sesi taklimat kepada semua staf.

Menurutnya, sesi taklimat yang diadakan pada hari pertama pendaftaran gugur tambah pelajar
sesi A192 baru-baru ini, merupakan sebagai langkah berjaga-jaga dalam usaha meningkatkan
kesedaran tentang coronavirus.

Katanya, sesi taklimat itu menfokuskan kepada cara-cara menjaga dan mengamalkan
kebersihan diri yang baik.



“‘Rajin mencuci tangan selepas menggunakan kemudahan yang dikongsi bersama seperti
tandas dengan memakai pencuci tangan berasaskan alkohol. Sebenarnya, tidak ada virus lain
yang boleh bertahan selama ini di atas benda bukan hidup seperti tombol, meja dan plastik.

“‘Amalkan pemakaian topeng muka dengan cara yang betul iaitu bahagian yang berwarna
berada di bahagian luar bagi mengelakkan virus,” katanya.

Staf juga diberikan pendedahan dan info tentang bagaimana mencegah virus ini daripada
merebak di persekitaran pejabat.

